
Аннотация: Алюминий ер юзида энг кенг тарқалган элементлардан бири 

бўлиб, кислород ва кремнийдан сўнг учинчи ўринда туради. Табиатда алюминий 

бирикмалари хилма хил, ҳар хил кўринишда учрайди. Алюминий бирикмалари  

280 дан ортиқ минераллар таркибига киради ва инсон фаолиятининг турли 

жабҳаларида фаол қўлланилади. Алюминий бирикмалари кенг қўлланилсада 

унинг салбий оқибатлари хозирги тиббиётнинг муҳим ва ҳал қилиниши зарур 

бўлган муаммоларидан бири бўлиб қолмоқда.Айниқса унинг мия билан боғлиқ 

асоратлари кўплаб муҳокамаларга сабаб бўлмоқда.  Алцгеймер касаллиги, 

аутизм, паркинсонизм, кучайиб борувчи склероз ва шунга ўхшаш мия билан 

боғлиқ чуқур ўзгаришлар айнан алюминий ва унинг бирикмалари таъсирида 

юзага чиқиши ҳақида кўплаб мунозаралар ҳалигача давом этмоқда. (1) 

Алюминий ичимлик суви, нафас орқали ва озиқ-овқат маҳсулотлари 

орқали кўп миқдорда киришига қарамасдан  шиллиқ қаватлардан кам миқдорда 

реабсорбция бўлади. 

Калит сўзлар:Алюминий  бирикмалари, бош мия, Алцгеймер касаллиги, 

Аутизм. 

 

Алюминий инсон организмида ва метаболизм жараёнларида муҳим 

аҳамиятга эга эмас(2,3).Бу элемент организмга ва мияга кучли токсик таъсир 

кўрсатади.(4,5).Алюминийнинг организмга кириш йўлларининг кўплиги, унинг 

кенг кўламда ишлатилиши токсик хусусиятини янада яққол намоён қилади. 

Айниқса бу токсик эффект Алцгеймер касаллиги, аутизм,кучайиб борувчи 

склероз ва бошқа мия дисфункциялари билан юзага чиқади. Халқаро илмий 

журналларнинг диққати алюминий ва юқорида кўрсатилган неврологик 

касалликларга қаратилди.(1). 

Алюминийнинг асосий қисми  организмга сув, озиқ-овқат бўёқлари ва 

овқат маҳсулотлари қадоқлашда, тайёрлашда, сақлашда ишлатиладиган 

деталлар орқали киради. Қайта ишлов берилмаган овқат маҳсулотлари 

таркибида алюминийнинг миқдори 5-7мг/гк дан камроқ бўлади.(6,7)  

Алюминий бирикмалари ошқозонга тушганда унинг юқори кислотали 

муҳитида эрийди ва уч валентли алюминийга айланади. Ичакка ўтганда 

алюминий иони эримайдиган гидрооксид ҳосил қилади ва кўп қисми нажас 

орқали чиқиб кетади(8)  

Ёши катта одамларда алюминийнинг тўпланиш хусусияти юқори даражага 

етади.(9,10)  

Организмга сув билан кираётган алюминий 0.3%ни, овқат маҳсулотлари 

билан эса 0.1%ни ташкил этади. Алюминийнинг суткалик истеьмоли 15мг/сут. 

бўлганда унинг 0.025мг миқдори буйрак орқали чиқарилади.Бундай холатда 

элементнинг  5% қисми тўқималарда тўпланади ва шу миқдорнинг тенг ярми 

суяк тўқимасига тўғри келади. Шунингдек алюминий терида, ҳазм қилиш  

системасининг пастки қисмларида, буйрак усти бези, қалқон олди бези, лимфа 

тугунларида ҳам учрайди. Каламушларда ўтказилган тажрибаларда овқат 

маҳсулотлари билан тушаётган алюминийнинг  кўпроқ қисми ошқозон ости бези, 

жигар,суяк, буйракларда, камроқ қисми эса мия, юрак, ўпка ва мушак 

тўқимасида тўпланади.(8). 

Қонда алюминийнинг 90% қисми трансферрин ва 10% и цитратлар билан 

боғланади.Алюминий миқдорининг тўқималарда ошиши темир 

бирикмаларининг камайишига олиб келади. Элементнинг мия ва суякда 

тўпланиши эса калций ва магний миқдорини пасайтиради(8,11)  

Кўплаб тажрибалар шуни кўрсатадики ичимлик суви орқали кирган 

алюминий ақлий қобилиятнинг пасайишига ва Алцгеймер касаллигига сабабчи 

бўлиши мумкин, бу  таъсир эса элемент бирикмаларининг бош мияда 

яллиғланиш цитокинлари синтезини ошириши билан изоҳланади.(12,13,14) 

